
23 di Marsu di 2020, 

 
 

Karus Rezidentis di BHA: 

 
 

Konformi situasao di COVID-19 sta ta disenvolve, nha prinsipal preokupasao sta na 

protege saudi i seguransa di nos rezidentis i garanti mas servisus issensial sta kontinua 

konformi nesesidadisi.  Funsionarius di Boston Housing Authority sta trabadja 

inkansavelmenti pa garanti ma nos komunidadis sta preparadu pa kes semanas ki 

sta pa frenti.   

 

BHA dja sta ta aplika certus mididas na tudu se organizasao pa aumenta protokolos di 

limpeza i pratika distansiamentu sosial pa protege nhos i nhos familia midjor. Nu sta 

trabadja di pertu ku nos empresa privadu di gestao pa garanti ma tudo mididas 

rekomendadu pa protokolus i prosedimentus di  saudi sta ta ser aplikadu na lugares di 

BHA. Gestores ta bem komunika ku nhos diretamenti sobri es atividadis. 

Ainda: 

• Servisus issensial ta kontinua na tudo projetus di desenvolvimentu di BHA; 

Eskritorius i areas komuns sta fitxadu pa publiku i sta ta ser utilizadu pa presta 

servisus issensial. 

• Por favor, nhos segui instrusao di gestor di nhos projetu sobre midjor manera di 

komunika ku funsionarius di nhos projetu i pidi pa kompo algum kuza ou pa 

assistensia konforme nhos nesesidadi.  

• Eskritorio Sentral di BHA na Chauncy Street sta trabadja pa email i pa telefoni. Pa 

informasao, djobe saite di BHA na www.bostonhousing.org. 

• Tem sentrus di kumida spadjadu pa sidadi i nu sta trabadja  ku sidadi di Boston ta 

garanti ma tudu alguem ta tem possibilidadi di tem kumida i ramedi. Mas 

informasao ta ser distribuidu i pode ser enkontradu na www.boston.gov.  

• Txuma 311 pa kontakta Linha de saudi di Sidadi di Boston si bu tene pergunta 

sobri kel virus.    

 

Kuza mas importanti pa rezidentis faze sta na segui orientasao basiku sobre COVID-19:  

laba mon txeu bez; ka po mon na rostu; limita vizitas; limpa kuza ki ta uzado txeu bez; i 

pratika distansiamentu sosial. Distansiamentu sosial ta signifika limita seriamenti 

kointakta pessualmenti ku kualker alguem, i kuandu sta nesesariu fika na mesmu kuartu 

nhos tem ki fika 2 metru ou 6 pe longi kumpanheru. Nhos pode verifika informasao 

atualizadu na www.bphc.org.  

 

http://www.bostonhousing.org/

Si nhos tene algum preokupasao ou meste algum informasao, por favor, nhos txuma 

eskritorio di gestao di bu projetu di desenvolvimentu i nu ta kontinua ta faze tudu ki nu 

pode pa djuda. Nu ta kontinua ta mante nhos informadu a medida ki kuzas ba ta 

desenvolve. Nhos kuida dretu i obrigadu. 

 

Atensiosamenti,  

 

Kate Bennett 

Administrador 

